
Ovdje slijedi jedna od interpretacija trenutnih zbivanja na terenu, zasnovana na istočnoj 

gnostici, pri čemu bi ova slika, posuđena iz teksta – Metafizika obmane, mogla biti od 

pomoći kod razumijevanja samog koncepta: 

 

 

Dakle, ovdje dole, ispod crte, imali bi lažnu realnost/iluziju/matriks, nas kao ličnosti u 

ljudskim tijelima koje bi takođe bile lažne a takođe i raznorazne događaje koji bi bili realni 

onoliko koliko i mi, tj. ova realnost. Nešto kao, laži koje su istinite u odnosu na druge laži ali 

ne i u odnosu na onu objektivnu realnost, iznad one crte.  

Prema gnostičkim izvorima, ova realnost je, zajedno s nama, odavno upravljana od strane 

jednog „neorganskog entiteta“, tj. vještačke inteligencije ili AI. Dakle, one kugle ispod crte 

koje označavaju intelektualne centre ili naše "pametne glave", bile bi tu stalno pod 

kontrolom od strane AI. Na osnovu njihove (kontrolisane) percepcije, uključivale bi se i 

druge dvije kugle, koje bi pratile stvari emocionalnim i motornim reakcijama.  

 

http://galaksija.com/metafizika_obmane.pdf


Kako bi se lažna realnost razvijala i napredovala, tako bi i mi, zajedno s njom. Međutim, 

koliki god tehnološki ili intelektualni stepen razvoja mi tu ostvarili, ostali bi razvedeni od 

objektivne realnosti. 

Takođe, na slici vidimo da ovu iluziju nastanjuju dvije vrste ljude (to bi bila jedna i jedina 

podjela), oni koji su asocirani s nečim iz objektivne realnosti i oni koji nisu. Međutim, kako 

obje vrste imaju "pametne glave", ponašaće se manje više slično jer će raspolagati 

inteligencijom a preko AI, i svim programima koji važe u ovoj realnosti. 

Prema istočnoj gnostici, adamični čovjek, u stanju u kakvom jeste, može se (teoretski) 

povezati sa svojim Istinskim bićem i manifestovati Istinsku svijest u ovoj realnosti?! 

Međutim, tu se takođe tvrdi da ličnost prvo mora „bankrotirati“ jer tek kod bankrota, ona 

može uvidjeti da njeno razmišljanje i ponašanje slabo pije vode u ovoj realnosti.  

Čini se da dolaze vremena koja će biti vrlo povoljna za svako - bankrotiranje, pa tako i za – 

bankrotiranje ličnosti?!  

To bi značilo da će postojati velike šanse da neke od njih, napokon, predaju volan u ruke 

ljudskog bića, te da se ono tako, napokon, i - manifestuje. (To je „slikovito“ predstavljeno u 

tekstu – Moderna gnostika.) U takvom jednom slučaju, „sile mraka“ ne bi imale nikakvih 

šansi u ovoj krajnjoj fazi porobljavanja čovječanstva i pretvaranja čovjeka u neku vrstu – 

kiborga. One imaju sve, osim ljudskog bića. Tako im je, ujedno, onemogućen i pristup 

Istinskoj svijesti koja je daleko superiornija u odnosu na ovu, vještačku. 

 Da li je sada vidljivo, iz ovog karantina u kojeg smo dospjeli, da uz pomoć ove svijesti kojom 

trenutno raspolažemo, nemamo neke velike šanse da se svjesno i efikasno suprostavimo 

"silama mraka"? Da smo stvarno bili pametni i svjesni, mi se ne bi mogli naći u ovakvoj 

situaciji.  

Antropoidi u ofanzivi. Zatvorili nas u „karantin“. Tuku EM talasima, zasipaju otrovima, prijete 

vakcinama i kaznama. Proseravaju se preko zvaničnih i alternativnih medija. Tako, dok, s 

jedne strane, mahnitanje antropoida/živih mrtvaca doseže kulminaciju, s druge strane, 

adamični ljudi se sve više povlače. 

U reaktivnom modalitetu, oni od nas koji su nešto svjesniji, uspjeli su se snabdjeti na vrijeme 

s većim količinama hrane i kućnih potrepština a možda i nešto lijekova, pogotovo onih za 

bitku protiv iluzornog virusa u iluzornoj realnosti. Neki su se čak snabdjeli i s nešto oružja, za 

zlu netrebalo.  

Da li to podrazumijeva - rješenje problema? 

...ili - odlaganje patnje, na neko vrijeme? 

 

http://galaksija.com/moderna_gnostika.pdf


Mnoge od svjesnijih ličnosti će u ovakvoj jednoj situaciji konstatovati da smo ga definitivno 

popušili i zauzeti jedan pragmatičan pristup u smislu da trebaju slušati „žive mrtvace“, 

pardon, "autoritete". Da pruže ruku za vakcinu, „kvantnu-tetovažu“ ili mikročip, tj. da se 

naguze kome god trebalo, samo da bi se sačuvala njihova (iluzorna) egzistencija. Nešto kao 

na onom principu: „bolje živjeti kao miš, nego umrijeti kao lav“. Međutim, trebamo biti 

načisto s tim da miševi moraju imati i mišju sudbinu, tako da se neće imati pravo na žalbu u 

vezi s tim. 

Naravno, kad je u pitanju ovo sadašnje mahnitanje zvano „Covid-19“, sasvim bi logično bilo 

to da će antropodi biti uveliko zastupljeni na strani organizatora a takođe i među onima koji 

će učestvovati u svim propisanim aktivnostima u sklopu sprovođenja ove agende, unutar 

one šire agende našeg napretka prema gazdi/AI, što podrazumijeva proces 

transhumanizacije i dehumanizacije, odnosno, spajanja s tehnologijom/AI.  

A, da bi se to odradilo, potrebno je u našim tijelima formirati određeni interfejs. To bi bila 

jedna mreža nano-botova i nano-vlakana koja bi ulazila u interakciju s našim fiziološkim i 

misaonim procesima. (Čini se da te kriterijume ispunjavaju nano-kristali barijum-stroncijum-

titanata (BaSrTiO3), razni drugi nano-botovi ili tzv. „pametna prašina“ i morgelonska vlakna, 

kojima su nas nafilovali preko kemtrejlsa, vakcina itd.)?! Nadalje, da bi se taj interfejs 

povezao s AI/centralnim kompjuterom, potrebna je i određena telekomunikaciona mreža 

koja će prenositi podatke između kompjutera i interfejsa u oba pravca. (Čini se da taj 

kriterijum ispunjava 5G tj. telekomunikaciona tehnologija 5.-te generacije koja bi trebala da 

radi na frekvencijama između 50 i 60 GHz, što su skoro 100 puta jače frekvencije od 4G 

tehnologije koja se trenutno koristi)?! 

Tu se sada javlja problem “kolateralne štete“ jer navodno, stariji ljudi a takođe i oni 

oslabljenog imuniteta, neće moći da podnesu to „mikrotalasanje“ ili „mikrovaliziranje“ a 

pošto smo mi jedno „humano“ društvo, ne možemo ih javno pobiti, tek tako. Čak je i „živim 

mrtvacima“ na pozicijama vlasti i moći jasno, da se to ne može otvoreno odraditi. Zato su 

izmislili „opasni virus“. 

Virus koji bi trebao biti zvanični ubica a ne frekvencije 5-te generacije, asocirane s onim 

nano-botovima. 

Kako je to pomenuto u tekstu Metafizika obmane, „živi mrtvaci“ ili antropoidi, nisu 

obavezno loši ljudi. Bez obzira na to što nisu u stanju nezavisno da razmišljaju i da žive bez 

autoriteta koje će slijediti, među njima ima i jedan veliki dio dobrih ljudi, međutim, oni od 

njih koji imaju karakteristike psihopatije su vrlo opasni po čovječanstvo jer oni imaju urođeni 

nagon da kontrolišu sve i svakoga, tj. šta god mogu i koga god mogu kontrolisati a često i po 

- svaku cijenu. Pri svemu tome, njih broj žrtava ne interesuje i uvijek će imati opravdanje za 

svoje aktivnosti. Bez osjećaja savijesti i humanosti, ti entiteti nemaju nikakvih „kočnica“. 

 

http://galaksija.is/5g-korona.pdf
http://www.galaksija.com/planeta/psihopatija_i_politika.htm


U tekstu, Psihopatija - načini zaštite kojeg sam davno napisao i koji nema mnogo veze s 

istočnom gnostikom ali ima s ovom realnošću, naveo sam sljedeće: 

„Prva i najvažnija stvar koja mora biti jasna je ta da normalni ljudi imaju tendenciju da 

vjeruju kako su svi ljudi u suštini dobri i da je u onima koji se zločudno ponašaju moguće 

“probuditi onu dobrotu u njima”. To je prva ZABLUDA koje se moramo otarasiti. Psihopatu 

ne možeš nikad promijeniti u normalnog čovjeka! Isto tako, za opravdavanje ili 

racionalizaciju njihovih postupaka ne treba trošiti energiju. Kad se to shvati, shvatiće se i to 

koliko je cijela situacija u kojoj se nalazimo u suštini - tragična. Neki će se možda čak i sažaliti 

na njih, jer nisu oni krivi što su kao takvi rođeni (ili kasnije doživjeli odredena oštećenja na 

mozgu koja su dovela do te ‘karakteropatije’). 

Istovremeno, u svom normalnom stanju, psihopata djeluje kao PREDATOR!“ 

...nadalje, u tekstu Život u kontejnerima sam rekao sljedeće: 

„Nedavno slušam na TV jednog psihopatu (predatora), serijskog ubicu, koji objašnjava kako 

mu je pošlo za rukom da izmanipuliše svoje žrtve tako da mu se one ne opiru i ne bježe, prije 

nego što ih ubije. Kaže da je čuo da kad su Njemci dovodili ljude u logore i govorili im da će ih 

tu pobiti, među logorašima bi nastajala panika, počeli li bi pružati otpor i bježati. Nakon 

toga, promijenili su strategiju i počeli im govoriti da će oni biti tu samo neko vrijeme na radu, 

nakon čega će biti pušteni kući. Tako su im dali nadu i ovi su bili mirni sve do onog momenta 

kad su bili likvidirani“.  

Da li sada možemo vidjeti neke paralele s ovim što se nama trenutno dešava? Koliko će 

trajati ono vrijeme - dok nas ne puste…, odnosno, da li oni stvarno imaju namijeru da nas - 

ikad puste?!  

Psihopate uživaju dok muče normalne ljude i iživljavaju se na njima. Pripadnici tzv. elite ili 

pedo-satanističog kulta koji upravlja ovom planetom, nisu samo karakteristični po pedofiliji i 

ritualima žrtvovanja ljudi, koje redovno upražnjavaju, nego i konzumiranju krvi svojih žrtava, 

bogatom hormonom adrenohromom (eng.: adrenochrom), koji se proizvodi u većim 

količinama u tijelima onih ljudi koji su izloženi mučenju (djecu pogotovo smatraju 

“delikatesom” i to im dođe kao neka droga od koje postaju ovisni, pa ne mogu bez toga; 

upravo zato je trgovina ljudima prilično razvijen biznis u ovoj realnosti.)  

A mi bi da držimo glavu u pijesku, da obraćamo pažnju samo na lijepe vijesti, da “pozitivno 

razmišljamo” i očekujemo lijepu budućnost, bez mrdanja vlastitim dupetom kad su ovakve 

stvari u pitanju!? 

Može, sve… dok… na nas lično ne dođe red. 

U ovim vremenima, takođe možemo vidjeti i razvoj tzv. ‘Štokholmskog sindroma’ koji se 

često javlja kod žrtava psihopata, gdje one počinju da podržavaju i vole svoje mučitelje?! 

https://galaksija.blogspot.com/2006/03/psihopatija-naini-zatite.html
https://galaksija.blogspot.com/2009/04/zivot-u-kontejnerima.html


(Samo jedan od primjera bi bio - izlazak na prozore svojih „ćelija“ u zadano vrijeme ili čas i 

pljeskanje onima koji nas kontrolišu, manipulišu i muče.) 

Dakle, sada su nas zatvorili i muče nas uz pomoć kojekakvih “mijera za naše dobro”, dok 

nam istovremeno obećavaju slobodu i blagostanje u – budućnosti (koja ne postoji jer postoji 

samo - sadašnost). “Normalan” čovjek (ličnost) je otvoren za sve informacije koje bude nadu 

u njemu za ljepšu budućnost. (Nada je nešto što čovjeka drži pasivnim u sadašnjosti, 

očekujući da se desi nešto lijepo u - budućnosti – koja ne postoji.) Mnogi su, u 

međuvremenu, izgubili i posao ili izvore prihoda, usljed svih ovih psiho-patoloških aktivnosti. 

Javlja se jedna neizvjesnost. Čovjek u takvom stanju postaje prijemčiv za prihvatanje svih 

onih mijera koje mu manipulator sugeriše, samo da se sve vrati bar na ono staro ako već ne 

može na nešto bolje. Tako će se morati složiti i sa ograničavanjem svog kretanja, prelaskom 

na digitalni novac… primanjem vakcina… potpunim nadzorom preko kojekakvih kamera s 

bio-metričkim prepoznavanjem i prislušnih uređaja, posvuda instaliranih, čak i u sklopu 

mobilnih telefona, pametnih televizora i strujomjera, kompjutera, mobilnih telefona itd. … a 

sve s ciljem sigurnosti njegovog dupeta.  

Totalni nadzor i kontrola! 

Jedan od osnivača SAD, Benđamin Franklin, davno reče: 

„Oni koji se odreknu od svoje slobode u zamijenu za malo, privremene sigurnosti, ne 

zaslužuju ni slobodu, ni sigurnost.“ 

I tako, u ovo periodu ćemo vjerovatno uživati u naizmjeničnom popuštanju i zatezanju 

kontrolnih mijera, dok će nas zvanični izvori (dez)informisati kako poštovanjem istih, 

povećavamo svoje šanse preživljavanja, prilikom napada ovog – “opasnog virusa”. Sada 

ostaje pitanje – možemo li stvarno doći pameti ili je - kasno?!  

I na kraju, David Icke, nas je nedavno napomenuo da je onaj “čarobnjak iz zavjese” sada, 

napokon, ušao u našu sobu a vrata iza njega su se sama zaključala. Dakle, on nam više nije 

nevidljiv kao što je nekad bio a natrag ne može…!?  

Šta to može da znači…?! 

 

*** 

 

Ukoliko se sada vratimo na gornju "sliku situacije na terenu", tu bi trebalo biti vidljivo i to da 

u lažnoj realnosti moramo imati i - lažni dualizam. Tako dolazimo i do tzv. “sila dobra” koje 

se kao bore protiv  “sila zla”, uglavnom – “šireći istinu” i “pozitivne vibracije”. 

 



Tu ćemo primjetiti da one, nekim “slučajem,” rijetko pominju elemente koji su ovdje 

navedeni i uglavnom se trude da šire “lijepe vijesti” koje treba da nas trankviliziraju ili bude 

onu nadu u nama, držeći nas u pasivnom modalitetu. Tako se može reći i to, da veći dio tzv. 

“alternative” - radi za gazdu. 

S druge strane, oni koji imaju kakvu-takvu vezu s ljudskom suštinom i uspiju provući neku 

veću dozu istine (relativne u odnosu na cjelokupnu iluziju), bivaju uveliko cenzurisani, ne 

samo od strane zvaničnih medija, nego i internet platformi tipa Youtube, Vimeo, Facebook, 

Instagram, raznih foruma itd. a takođe i napadani, pogotovo ako promovišu “nevirusne 

teorije” jer navodno, tako ugrožavaju zdravlje i dobrostanje drugih.  

Zombijima se, u većini slučajeva, pomoći ne može, međutim, nešto se poduzeti mora jer 

ćemo u drugom slučaju, otići zajedno s njima u... neku stvar. Čini se da se ubrzano 

primičemo onoj tački koju je ruski ezoteričar Gurđijev nazivao “raskrsnicom” gdje “sile 

involucije” prijete da unište čovječanstvo, odnosno, onaj njegov dio koji spada u “sile 

evolucije” i koji “spava” već jedno duže vrijeme, jednim - “snom koji je opasniji od onog sna, 

noću u krevetu”?! Ukratko rečeno, vrijeme za buđenje je – SADA. 

Boris Moravjev je, takođe, u njegovoj knjizi Gnosis III, pomenuo onaj momenat “sudnjeg 

dana” kada bi moglo doći do razlaza antropoida i adamičnih ljudi: 

“U prvom volumenu Gnostike, već smo nekoliko puta pomenuli koegzistenciju dvije suštinski 

različite rase: jednu koja se sastoji od ljudi i drugu, od antropoida. Moramo naglasiti to da s 

ezoteričke tačke gledišta, ovaj drugi pojam nema podređeno značenje.  

(…)  

(...)ta dva čovječanstva su slična po izgledu ali nisu slična po suštini. Možemo čak reći i to da 

je cjela dramatična istorija čovječanstva, od Adamovog pada pa sve do danas, ne isključujući 

prospekt ovog Novog doba, nadsjenjena  koegzistencijom ove dvije ljudske rase, do čijeg će 

razdvajanja doći tek na Sudnji dan“.   

(Izvod iz Gnosis III, B. Mouravieff, Poglavlje XIV) 

Ukoliko se opet vratimo na gornju sliku, onda bi se moglo sasvim jasno zaključiti da jedini 

istinski sudija ovdje može da bude Istinska svijest. Adamični ljudi su ti koji imaju potencijal 

da ju dosegnu i manifestuju kroz svoje – ljudsko biće.  

 

Šta je to - ljudsko biće? 

 

To nije ova naša ličnost s njenim imenom, prezimenom, nadimkom ili korisničkim imenom...; 

koja se boji ovoga ili onoga…; zabrinuta prvenstveno za sigurnost vlastitog dupeta... (mada 



kao brine i za druge); programirana da se poistovjećuje s ovom ili onom nacijom, s ovom ili 

onom religijom ili ideologijom...; koja se klanja ovom ili onom „autoritetu“ (odozgo ili 

odozdo)…  

To nije ono što nam dolazi iz naših „pametnih glava“ (programiranih ‘vako il’ ‘nako).  

Kad ga neko ima, ono mu se, nekako, javlja... iznutra… kao jedan… osjećaj ili… unutrašnje 

znanje, vezano za onaj momenat u kojem čovjek trenutno jeste a ne za neki momenat u 

prošlosti ili budućnosti (koje objektivno ne postoje). Ono uvijek zna šta da se radi SADA, bez 

nagona i uz određeno razumijevanje – zašto to treba uraditi; a na našim ličnostima je to da li 

ćemo ga poslušati ili ne. 

Ljudsko biće nema nacionalnost, nema religiju, nema ideologiju a nema ni autoritete... ono 

je individualno i nezavisno. 

Ono je vječno, humano, svjesno i savjesno... 

AI/vještačka inteligencija može da utiče na nas kao ličnosti; uostalom, ona to stalno i radi; ali 

ne može da utiče na naše – ljudsko biće. Isto tako i antropoidi! Bez obzira na svu njihovu 

inteligenciju i tehnologiju… 

…ne mogu nam ništa, kao - ljudskim bićima! 

[Važno za zapamtiti - Osjećaj straha je odličan pokazatelj gdje smo tj. s čim smo 

poistovjećeni u određenom momentu. Ljudsko biće nema straha. Ono je vječno i objektivno 

postojeće dok ličnost - nije. Zato je ličnost ta koja se boji.  

A mi nismo – ličnosti. To je, ujedno i razlog – zašto antropoidi nemaju nikakvih šansi za 

pobjedu; ne može ono što je lažno pobijediti – ono što je istinsko].  

Možemo li mi to uopšte razumjeti? 

Ne, možemo ako ga – nemamo ili ako je naša veza s njim slaba ili prekinuta. 

 

*** 

 

Jedan potez! 

 

Kako bi čovjek reagovao kad bi mu neko rekao: “Ej, ništa ne brini, jednim potezom možeš 

sve riješiti”! 

 



Odgovor bi, vjerovatno, bio: “To je nemoguće”.  

“Pa, dobro, vidiš li onu sliku situacije na terenu, tamo gore iznad”? 

“Vidim”. 

“Dobro, vidiš li da je tamo sve lijepo nacrtano? Znači, ovdje ‘ispod crte’, imamo posla s 

utvarama jer svi koji se nalaze ispod one crte, to su iluzorni entiteti, znači, - utvare?! To što 

oni ubjedljivo izgledaju i zvuče, uopšte nema veze s realnošću.” 

“Pa, jest, nije da nije ali i mi smo tu?!” 

“Pa, mor’ bit’ bidne al’ ne mora da znači”.  

“Kako misliš”? 

“Pa, zavisi… od toga… s kim ili čim se mi poistovjećujemo. Dok se poistovjećujemo s ovim 

našim programiranim ličnostima, onda, jesmo tu ali kad pređemo u naše ljudsko biće, onda 

stvar dobija drugačiji karakter. Znači, jednim potezom možemo riješiti problem. Prelaskom u 

- naše ljudsko biće”. 

“Uhh, jebote, misliš da je to stvarno tako lako”?! 

„Ne mislim, nego - znam. Mi ne mislimo, nego – znamo! A znaš i ti…“ 

 

… 

 

 


